
Shri Dharmanandana Stotram

ಶ್ರೀಧರ್ಮನಂದನಸ್ತೋತ್ರಂ

(ಹರಿಗೀತ ಛಂದ)

ಸಿತಸಾಂದ್ರ-ಸದ್ವಸನಾಲಿನಂ ವರಮಾಲ್ಯಮಂಜುಲಮಾಲಿನಂ
ಚಲಿತಾಲಿನಂ ಪೃಥುಮಾಲಿನಂ ನವಪುಷ್ಪಭೂಷಣಶಾಲಿನಂ .

ವೃಷಪಾಲಿನಂ ಶ್ರಿತಲಾಲಿನಂ ಜಪಮಾಲಿಕಾ-ಪರಿಚಾಲಿನಂ
ಪ್ರಣಮಾಮಿ ಧರ್ಮಸುತಂ ಹರಿಂ ಶುಭಕಾರಿ-ಸದ್ಗುಣಮಾಲಿನಂ .. 1..

ಮಲಜಾಲಭೃತ್-ಕಲಿಕಂಡನಂ ಜನಮಿತ್ರ-ಸಜ್ಜನಮಂಡನಂ
ಸ್ಮರತಂಡನಂ ಮದಭಂಡನಂ ಕೃತದುಷ್ಟಮಾನವ-ದಂಡನಂ .

ಜಿತ-ಚಂಡನಂ ಸ್ಮಯಕಂಡನಂ ಕೃತಭೂರಿ-ದುರ್ಮತಖಂಡನಂ
ಪ್ರಣಮಾಮಿ ಧರ್ಮಸುತಂ ಹರಿಂ ಶುಭಕಾರಿ-ಸದ್ಗುಣಮಾಲಿನಂ .. 2..

ವೃಷವೈರಿ-ದರ್ಪವಿದಾರಿಣಂ ಶ್ರಿತಜಾತ-ಸಂಸೃತಿಹಾರಿಣಂ
ಅವತಾರಣಂ ಶುಭಕಾರಿಣಂ ಮಣಿಹೇಮ-ಭೂಷಣಧಾರಿಣಂ .

ಜನಭಂದನಂ ಮುನಿವಂದನಂ ಪರಿಚರ್ಚಿತೋತ್ತಮಚಂದನಂ
ಪ್ರಣಮಾಮಿ ಧರ್ಮಸುತಂ ಹರಿಂ ಶುಭಕಾರಿ-ಸದ್ಗುಣಮಾಲಿನಂ .. 3..

ಜಿತದೋಷಣಂ ಶ್ರಿತತೋಷಣಂ ಕೃತಧರ್ಮವಂಶ-ವಿಪೋಷಣಂ
ಕ್ಷತರೋಷಣಂ ಶ್ರುತಜೋಷಣಂ ನಿಜಭಕ್ತ-ಮಾನಸಪೋಷಣಂ .

ಜನಬೋಧನಂ ಮತಿಶೋಧನಂ ಪ್ರಿಯನಮ್ರ-ಶಾಂತ-ತಪೋಧನಂ
ಪ್ರಣಮಾಮಿ ಧರ್ಮಸುತಂ ಹರಿಂ ಶುಭಕಾರಿ-ಸದ್ಗುಣಮಾಲಿನಂ .. 4..

ಹೃತಭಕ್ತಿ-ಮಜ್ಜನವಾಸನಂ ಶತಕೋಟಿಭಾಸ್ಕರಭಾಸನಂ
ಜನಶಾಸನಂ ಗರುಡಾಸನಂ ಸ್ವನುರಕ್ತಭಕ್ತ-ಸಭಾಸನಂ .

ಹೃತಶೋಚನಂ ಘನರೋಚನಂ ಕೃತಬದ್ಧಜೀವ-ವಿಮೋಚನಂ
ಪ್ರಣಮಾಮಿ ಧರ್ಮಸುತಂ ಹರಿಂ ಶುಭಕಾರಿ-ಸದ್ಗುಣಮಾಲಿನಂ .. 5..

ಭುವನೋದ್ಭವಾದಿವಿಧಾಯಿನಂ ಭವಹಾರಿ-ಸದ್ಗುಣನಾಯಿನಂ
ಅನಪಾಯಿನಿಂ ಸುಖದಾಯಿನಂ ಹಿತಕಾರಿ-ಸಜ್ಜನಯಾಯಿನಂ .

ಜನಪಾವನಂ ಸ್ವಜನಾವನಂ ಶುಭಧರ್ಮಭಕ್ತಿ-ವಿಭಾವನಂ
ಪ್ರಣಮಾಮಿ ಧರ್ಮಸುತಂ ಹರಿಂ ಶುಭಕಾರಿ-ಸದ್ಗುಣಮಾಲಿನಂ .. 6..

ನಿಜಭಕ್ತ-ಪದ್ಮವಿಕಾಶಿನಂ ದುರತಿಕ್ರಮಾರ್ತಿ-ವಿನಾಶಿನಂ

ಶ್ರೀಧರ್ಮನಂದನಸ್ತೋತ್ರಂ

ಸ್ವವಿಲಾಸಿನಂ ಮತಿದಾಶಿನಂ ಪ್ರಿಯದಂಭಹೀನ-ನಿರಾಶಿನಂ .

ಕ್ಷತಖೇದನಂ ಶುಭವೇದನಂಯಮದೂತ-ಭೀತಿವಿಭೇದನಂ
ಪ್ರಣಮಾಮಿ ಧರ್ಮಸುತಂ ಹರಿಂ ಶುಭಕಾರಿ-ಸದ್ಗುಣಮಾಲಿನಂ .. 7..

ಅಸುರಾಂಶ-ದೇಶಿಕಗಂಜನಂ ಶ್ರಿತವೃಂದ-ಮಾನಸ-ಮಂಜನಂ
ನಿಜರಂಜನಂ ಭವಭಂಜನಂ ಗುಣನೀರರಾಶಿ-ನಿರಂಜನಂ .

ಮುನಿಮಾನನಂ ಪ್ರಿಯಕಾನನಂ ನವಪದ್ಮಚಂದ್ರ-ವರಾನನಂ
ಪ್ರಣಮಾಮಿ ಧರ್ಮಸುತಂ ಹರಿಂ ಶುಭಕಾರಿ-ಸದ್ಗುಣಮಾಲಿನಂ .. 8..

ನೃಪದೇವಮುಕ್ತ-ಸಭಾಜಿತಂ ಶ್ರುತಿಶಾಸ್ತ್ರವೇದಿ-ಸಭಾಜಿತಂ
ಸಕಲಾಜಿತಂ ಸುಜನಾಜಿತಂ ಗುಣಭಾಜಿವಾಜಿ-ನಿರಾಜಿತಂ .

ಶ್ರಿತನೋದನಂ ಮುನಿಮೋದನಂ ದಲಿತಕ್ಷಮಾ-ಖಿಲತೋದನಂ
ಪ್ರಣಮಾಮಿ ಧರ್ಮಸುತಂ ಹರಿಂ ಶುಭಕಾರಿ-ಸದ್ಗುಣಮಾಲಿನಂ .. 9..

ಶ್ರೀ ಅಚಿಂತ್ಯಾನಂದಬ್ರಹ್ಮಚಾರೀವಿರಚಿತಂ ಶ್ರೀಧರ್ಮನಂದನಸ್ತೋತ್ರಂ ಸಂಪೂರ್ಣಂ
.

